
Annotatsiya 

Konsept tilshunoslikning o`ziga xos muhim istilohi sanalib, uning qo`llanilishi tildagi turli 

yo`nalishlarga bog`liqdir. Lingvokulturologiyada milliylik nuqtayi nazaridan qo`llanilsa, 

kognitiv tilshunoslikda uning tafakkur bilan bog`liq xususiyatlari e`tirof etiladi. Ushbu tezisda 

konseptning lingvokulturologik jihatlari e’tiborga olinib,  uning o`zbek va ingliz tillarida 

insonning o`ziga xos xususiyatlari konseptosferasining lingvomadaniy jihatlari obyekt sifatida 

tanlab olindi. 

 

Kalit so‘zlar: miqyos, o‘zbek va ingliz tillaridagi insonning o‘ziga xos xususiyatlarini 

ifodalovchi konseptlar, lingvokulturologiya, lingvokulturologik birliklar, tilshunoslik. 

 

 

INTRODUCTION  

Lingvokulturologiya – tilshunoslikning yangi tarmog`i sanalib, uning o`ziga xos terminologiyasi 

mavjud. Ulardan biri konsept hisoblanadi[3]. Konsept ifodasi xalqlarga milliy madaniyatni 

ifodalovchi tushuncha sanalib, uning insonga xos xususiyatlar doirasini ingliz va o`zbek 

millatlari doirasida tahlil qilish ushbu tezis markazidan o`rin olgan masaladir. 

O`zbek va ingliz xalqlari joylashuv o`rni jihatidan ham, tili, dini, milliy urf-odatlari jihatidan 

ham alohida bo`lgan xalqlar sanaladi. Insonga xos xususiyatlar konseptosferasi ham bir-biridan 

tubdan farq qiladi[1]. Ayrim hollardagi ulardagi ba’zi o`xshashliklarga ham guvoh bo`lishimiz 

mumkin.  

O`zbek xalqiga xos bo`lgan konseptosferalardan biri bu xalqimizning “bolajon xalq” sifatida 

e’tirof etilishidir. Sababi, millatimizda farzandni sevish, uni kamolga yetkazish, ardoqlash, 

tarbiyasiga alohida e’tibor qaratish kabi xususiyatlar elimizning qon-qoniga singib ketgan.  

Bundan tashqari, shu kabi konseptosferalardan yana bir misol sifatida yurtimiz kishilarining 

mehmonnavozligidir. Mehmon kelganda unga peshvoz chiqish, uni siylash, ardoqlash, u bilan 

suhbatlashish, eng sara taomlar bilan siylash kabi xususiyatlar o`zbek xalqiga xos 

mehmonnavozlik konseptining shakllanishiga sabab bo`lgan. 

Qo`shimcha sifatida aytish mumkinki, xalqimizga xos bo`lgan milliy mentalitetni ichki 

hududlar(viloyatlar, tumanlar) doirasida ham farqlanishiga guvoh bo`lamiz. Jumladan, vodiy 

ahlidan bo`lgan kishilarning ishbilarmon ekanligi, Surxon vohasiga odamlarining samimiy, 

sodda ekanligi, Toshkent aholisining zamonaviy mentalitet egasi ekanligi o`zbek kishilarining 

milliy ma’naviyati o`laroq yuzaga kelgan konseptosferalardir. 

Ingliz xalqlariga xos bo`lgan xususiyatlar doirasiga to`xtaladigan bo`lsak, shaxslardagi quyidagi 

sifatlarga guvoh bo`lamiz: 

- Tartib-qoidalarga qat’iy amal qilish. 

- Qadriyatlarni qadrlash 

- Qat’iy tabiat. 

- Hazilkashlik hissi va hokazo[4]. 

Yuqorida nomlari sanalgan sifatlar ingliz kishilariga xos xarakter hisoblanib, ular tabiatan mayin 

yumor yaratishga moyil shaxslar sifatida namoyon bo`ladilar. Bundan tashqari, inglizlar 

xarakteridan o`rin olgan konseptosferalardan yana biri bu ularning tartib-qoidalarga o`ta qattiq 

amal qilishlarida kuzatiladi: ishga o`z vaqtida yetib borish, ovqatlanish, uxlash kabi tabiiy 

ehtiyojlarning o`z vaqtida qondirilishi kabilar inglizlar tabiatida kuzatiladi. 

Xulosa sifatida aytishimiz mumkinki, o`zbek va ingliz kishilariga xos xarakterologiyani o`zaro 

qiyoslar ekanmiz, o`zbeklarda ochiqlik, samimiylik ustuvor ekanligiga guvoh bo`lsak, 

inglizlarda qat`iyat, mas’uliyat kabi jihatlar dastlabki o`rinlarda turishi ahamiyatlidir. 

